
Na području Bihaća, Posušja i Foče
spriječeno krijumčarenje migranata

USK

Published prije 16 sati on 17. Februara 2025.

By Bella









POVEZANE TEME:

Pripadnici Jedinice granične policije Bosne i Hercegovine Izačić u petak su na području Bihaća
lišili slobode trojicu državljana BiH koji se dovode u vezu s kaznenim djelima ‘Krijumčarenje
osoba’ i ‘Nedozvoljeno držanje oružja ili eksplozivnih materija’.

Prethodno, pripadnici ove jedinice su otkrili jednog bh. državljanina kako u vozilu Mercedes,
bh. nacionalnih oznaka, krijumčari šest stranih državljana, tri državljana Republike Turske i tri
državljana Afganistana, na području Plješevice, priopćeno je u ponedjeljak iz GP BiH.

Daljnjim radom, prema uputama dežurnog tužitelja Tužiteljstva BiH i suca za prethodni
postupak Suda BiH, u suradnji s pripadnicima Službe za poslove sa strancima BiH, izvršen je
pregled i pretres dva objekta na području Bihaća koja koriste dvojica bh. državljana koji se
dovode u vezu s navedenim krijumčarenjem, navodi se.

Tom prilikom u privatnim objektima pronađeno je sedam državljana R. Turske i tri državljana
Afganistana, kao i automatska puška, jedan okvir za municiju s 12 komada puščane municije,
pakovanje s 65 komada puščane municije, šest pasoša R. Turske, jedna putovnica, osobna karta
i dozvola boravka Republike Italije te određena količina novca.

Nakon što su trojica bh. državljana ispitana u svojstvu osumnjičenih i krijumčareni migranti u
svojstvu svjedoka, daljnji rad nad krijumčarenim stranim državljanima preuzeli su pripadnici
Službe za poslove sa strancima BiH.

Pripadnici Jedinice GPBiH Izačić će protiv trojice bh. državljana dostaviti Izvješće o počinjenim
kaznenim djelima Tužiteljstvu BiH.

Istoga dana, pripadnici Jedinice GPBiH Gorica su na području Posušja spriječili krijumčarenje
šest državljana R. Turske, koje je krijumčario državljanin BiH u vozilu Citroen, bh. nacionalnih
oznaka.

Prema naredbi dežurnog tužitelja Tužilaštva BiH protiv osumnjičenog bh. državljanina bit će
dostavljeno Izvješće o počinjenim kaznenim djelima Krijumčarenje osoba i Sprečavanje
službene osobe u vršenju službene radnje, budući da je pokušao pobjeći te se u više navrata
oglušavao na naredbe policijskih službenika za zaustavljanje.

Nakon što je stavljen pod kontrolu, ispitan je u svojstvu osumnjičenog, a privremeno su
oduzeti vozilo i drugi dokazni materijali. Državljani R. Turske su prekršajno procesuirani u
skladu sa Zakonom o strancima.

Uz navedeno, pripadnici Jedinice GPBiH Hum su istoga dana lišili slobode također dvojicu
državljana BiH, nakon što su otkriveni u krijumčarenju 12 stranih državljana.

Krijumčarenje je otkriveno i prilikom nadzora državne granice i kontrolom dvaju putničkih
motornih vozila, bh. nacionalnih oznaka, u graničnom pojasu na području Foče.

Prema naredbi dežurnog tužitelja Tužiteljstva BiH, protiv osumnjičenih bh. državljana bit će
dostavljeno Izvješće o počinjenom kaznenom djelu Krijumčarenje osoba, dok su vozila i drugi
dokazni materijali privremeno oduzeti. Strani državljani nisu posjedovali identi�kacijske
dokumente, a u Upitnicima za migrante su izjavili da dolaze iz Egipta.

Budući da je utvrđeno da je svih 12 stranih državljana maloljetno, o događaju su obaviješteni
službenici Centra za socijalni rad Foča koji su, uz pripadnike Službe za poslove sa strancima,
nastavili daljnji rad na ovom slučaju, navodi se u priopćenju.

Nakon napada u Bosanskoj Krupi: Utvrđeni
sigurnosni propusti, policijski objekti se
pokrivaju videonadzorom

U oktobru prošle godine Bosansku Krupu, ali i cijelu državu, zatekla je vijest da je maloljetnik iz tog grada

“ušetao” u policijsku stanicu, nožem napao dvojicu dežurnih policajaca, jednog pritvom ubivši, dok je

drugom nanio teške tjelesne povrede opasne po život.

Djelo je okarakterisano kao terorizam, maloljetnik je uhapšen i određen mu je pritvor, te se protiv njega

vodi istraga u skladu sa Zakonom o postupanju sa maloljetnicima. Stoga ni detalji nisu poznati široj

javnosti.

Ono što se nakon ovog tragičnog događaja nametnulo kao glavno pitanje je kako je moguće da je dijete

od 14 godina uopće imalo priliku tako lako ući u policijsku stanicu i počiniti tako teško krivično djelo.

Iz Uprave policije MUP-a Unsko-sanskog kantona ranije je Faktoru rečeno da je Jedinica za

profesionalne standarde odmah po nemilom događaju formirala predmet i preduzima radnje iz njihove

nadlžnosti.

Na naš upit šta je sve poduzeto i dokle je unutrašnja istraga u ovom slučaju, iz Uprave policije MUP-a

Unsko-sanskog kantona su kazali da su odmah po zaprimanju prijave o napadu na PS Bosanska Krupa i

povređivanju policajaca pripadnici Jedinice za profesionalne standarde izašli na mjesto događaja i

prisustvovali uviđaju, te propratili i evidentirali službene radnje pripadnika Sektora kriminalističke

Minimalac ili uhljebljavanje? – Računi za
komunalno u Bihaću skoro duplo skuplji,
građani ogorčeni

Javna preduzeća koja nisu na budžetskim jaslama dolaze u situaciju da zbog povećanja
minimalca iznalaze načine da ostanu solventna

Najava poskupljenja odvoza komunalnog otpada za 64 posto, nakon čega će mjesečni računi
građana umjesto dosadašnjih 11,95 biti povećani na 19,60 maraka, izazvala je negodovanje i
polemike u Bihaću.

Najglasniji su oni koji tvrde da je suštinski razlog za povećanje računa planirano novo
uhljebljivanje stranačkih podanika u Javno komunalno preduzeće Komrad. Činjenica je da je
odluka o poskupljenju smeća bila razmatrana, pa povučena i u maju i junu prošle godine, a
nezavisni vijećnik Safet Fatkić podsjeća da je to učinjeno jer je bila u pitanju izborna godina u
kojoj su poskupljenja nepopularna.

Neću podržati ovakvo nasilno povećanje cijena, bio je izričit Fatkić.NASTAVI ČITATI

Dževad Kovačević zvani Duša iz Velike

U decembru prošle godine raspisana je međunarodna potjernica za Dževadom Kovačevićem,
zvani Duša, (40) iz mjesta Kudići, općina Velika Kladuša.

Duša je danas uhapšen. To je potvrđeno iz MUP-a USK.

“Danas su policijski službenici Stanice Velika Kladuša lišili slobode 40-ogodišnjeg Dževada
Kovačevića, iz mjesta Kudići, za kojim je bila raspisana međunarodna potjernica. Kovačević se
tereti za izvršenje više krivičnih djela “Teška krađa” i “Krađa” na području Velike Kladuše i
grada Cazina”, rečeno je u MUP-u USK.

Podsjećamo, Općinski sud Velika Kladuša je raspisao međunarodnu potjernicu za Kovačevićem,
zbog izdržavanja kazne zatvora u trajanju od godine dana, a zbog izvršenja pomenutih
krivičnih djela.

Zastupnici u Skupštini USK razmatrat će

Zastupnici Skupštine Unsko-sanskog kantona (USK) razmatraju na današnjoj sjednici Nacrt
zakona o komunalnim djelatnostima, a na dnevnom redu je i prijedlog imenovanja članova
Vijeća nacionalnih manjina te planovi i programi rada nekoliko javnih ustanova tog kantona
za tekuću godinu.

Tokom dijela sjednice posvećenog zastupničkim pitanjima, zastupnik Emir Dautović (NES)
uputio je inicijativu za ukidanje odluke o povećanju plata izabranim dužnosnicima u kantonu.

“Naša primanja su već dovoljno visoka, a u trenutku kada mnogi građani teško žive, najmanje
što možemo učiniti jeste da ne povećavamo vlastite plate. Vjerujem da bi poništenje ove
odluke barem donekle vratilo povjerenje građana u institucije”, istakao je Dautović.

Inicijativa nije upućena u daljnju proceduru, odnosno kantonalnoj vladi na obradu, nakon čega
će biti vraćena u Skupštinu koja će se o njoj potom izjašnjavati.NASTAVI ČITATI

Nastavak suđenja Mehemedu Vukaliću za
trostruko ubistvo u Sanskom Mostu

 U Kantonalnom sudu u Bihaću za sutra je najavljen nastavak suđenja Mehemedu
Vukaliću, koji se tereti za krivična djela ubistva i nedozvoljenog držanja vatrenog
oružja. Optužnica je podignuta nakon završene istrage Tužilaštva USK, koje je utvrdilo
osnovanu sumnju da je Vukalić 21. augusta prošle godine, počinio trostruko ubistvo.

 – Podsjetimo, Vukalić je tog dana u krvavom pohodu u Gimnaziji u Sanskom Mostu,
pucavši iz  automatske puške, ubio direktora škole Nijaza Halilovića, profesoricu
engleskog Gordanu Midžan i sekretaricu Nisvetu Kljunić, a nakon toga pokušao
presuditi i sebi. Potom se, zbog teških tjelesnih povreda, liječio u Univerzitetsko-
kliničkom centru Banja Luka, nakon čega mu je određen pritvor.  

Kantonalno Tužilaštvo je optužnicom predložilo ispitivanje nekoliko desetina svjedoka i šest
vještaka, kao i izvođenje dokaza materijalne prirode. Prije dva mjeseca, na prvom ročištu,
Vukalić je, odgovarajući na pitanje Fikrete Hodžić, predsjedavajuće sudskog vijeća u ovomNASTAVI ČITATI

Bogata krajiška historija: I Puškin je
opjevao Stari grad Ključ

U okviru projekta “Krajiškim stazama kulturne baštine” u 2025. će biti uređena i kapija Unsko-
sanskog kantona

Na 521 metar nadmorske visine, gdje rijeka Sana ulazi u stjenovitu klisuru Lubice i Želina, na
lijevoj obali i na vrh stijena smješten je Stari grad Ključ, glavna turistička atrakcija istoimene
općine.

Posljednju deceniju urađeno je mnogo manjih projekata na Starom gradu, od asfaltiranja,
uređenja platoa, prekrivanja kula, postavljanje stolova, parkinga, uvođenje rasvjete i vode.
Ipak, Ključani vjeruju da će 2025. godina biti presudna za obnovu Starog grada i iskorištavanje
njegovog turističkog potencijala. Općina je dobila mladog načelnika Jasmina Musića, koji
nema opoziciju. I sam premijer USK-a Nijaz Hušić obećava im bezuslovnu podršku, a izjavio je
i da Ključ u ovom mandatu mora napraviti iskorak kako ne bi ostao nerazvijena općina, jer bi
to smatrao vlastitim neuspjehom. NASTAVI ČITATI

Na području Bihaća, Posušja i Foče spriječeno krijumčarenje migranata 

